
  
 
 
 
 

2. zkia -- Zizurkil, 2009ko urtarrilean 
 

HORRA, HORRA, GURE OLENTZERO… 
 
 

Gainerako herri eta kulturetan gertatzen den bezala, euskal mitologia kontakizun, elezahar, sasi-jainko 
eta antzinako kondairetan oinarritzen da. Gehienetan, izadiaren eta gizakiaren arteko harremana 
kontatzen zaigu: Mari, Basajaun, lamiak... Baina eliza katolikoa, indarra hartu zuenean, euskal mitoak 
deabrutzen saiatu zen eta horietako asko betirako galdu zitzaizkigun. Zorionez, gure arbasoek sinesmen 
eta usadio asko gordetzen jakin dute sutondoko gau luzeen oroimenean. Olentzero dugu horietako bat. 

Erromatarrek abenduaren 25ean jarri zuten 
eguzkiaren jaiotza eguna eta, horregatik, 
Kristau Elizak, laugarren mendeaz geroztik, 
abenduaren 25ean ospatzen du Jesusen 
jaiotza.  Kristautasuna maixu izan da beretzat 
hartzen eta moldatzen aurreko erlijioen mito 
eta sinboloak.  

Eta Olentzero? Nondik ote dator gure 
Olentzero? Asko idatzi da pertsonaia honen 
inguruan eta, maiz gertatzen zaigun bezala, 
denak ez datoz bat. Batzuentzako garai 
oparoa dakarren gizona litzateke. Isasti (XVII. 
mendean) eta Larramendi (XVIII. mendean) 
idazleentzat  “Onenzaro” onen aroa, garaia da. 

Barandiaranek jaso zuenez, berriz, berriemailea zen, Kristoren jaiotza zabaltzera etorri zen azken jentila. 
Julio Caro Baroja eta gaurko ikerlari gehienentzat, ordea, "Olentzaro" izena Europako iparraldetik etorri 
zenaren zalantzarik ez dago. "Oleska", hau da, eskean aterik ate  ibiltzeko garairik aproposena zela 
adieraziko liguke, gure kopla zahar askotan jasotzen den bezala. 

"Enbor aroa" ere esaten omen zieten aitzineko 
euskaldunek neguko solstizioari. Izan ere, Eguberri 
gauean, enbor berezia ematen zioten sukaldeko suari: 
"Olentzero-enborra", Oiartzunen dioten bezala. Eta, Juan 
Garmendiaren iritziz, Olentzero enborra Olentzero 
pertsonaia bera baino zaharragoa da.  
 
Olentzero itsusia, Olentzero polita…  Nolakoa da 
Olentzero? Zenbait tokitan artzaina da, nekazaria beste 
batzuetan, ikazkina gehienen ustetan. Baina Olentzerok, 
esan dugun bezala, jatorriz suarekin du erlazio zuzen 
zuzena: ikazkin moduan irudikatzen dugu, tximiniatik 
behera jaisten da eta pipa erretzen du.   

Euskal Herriko bazter guztietan zabaldu da gaur 
Olentzeroren   presentzia.   Baina   duela   urte   batzuk  Bidasoa  inguruan,  Gipuzkoako   beterrian   eta    

  



kostaldean, eta Nafarroako mendi-aldeko 
herrietan bakarrik ezagutzen zuten. Txukundu, 
dotoretu eta kalera atera dugu. Basati, beldurgarri 
eta ia anker zena hiritartu, otzandu dugu. Baina, 
asmatu dugu? Nafarroan neska-mutikoei 
kontatzen zieten Olentzero, igitaia eskuan 
zeramala, basotik, menditik etortzen zela Eguberri 
gauean eta etxeko kebidetik behera jaisten zela, 
erraldoi, musu-zikin eta begigorri, begi odoltsu. 
Ikeratzeko modukoa alajaina! Zurriolan haurrak 
zakuan sartu eta eramaten zituela ere esaten zen.  

 

 

 

 

 

 

 

 
 

Baserri zaharretako su bajuko Olentzero horrek ez 
du zer ikusirik gaurko herri askotako kale eta 

eskaparatetan, 
hedadura handiko 
saltokietan irudi-
katzen zaigun 
Olentzero dotore 
eta estilizatuare-
kin. Papa Noel, 

Santa Claus, Olentzero… berdin ote zaigu?   

Horra, horra 

 … 

Iturri nagusiak eta gehiago jakiteko:
 

- Euskal jainko eta jainkosak, olentzero eta sorginak / Julio Caro Baroja  – Donostia: Gaiak, 1989. -  (Euskal Herriko historia; 3) 
- Olentzeroren tradizioa Lesaka eta Euskal Herriko Eguberrietan – E. X. Dueñas /Eusko Ikaskuntza/Udalbide/Lesakako Udala - 2007 
- Euskonews:: http://www.euskonews.com/0375zbk/gaia37503es.html
- Olentzeroren borda: http://www.komunika.net/olentzero/sakonduz.htm
 

 

OLENTZERO-OLENTZARO? 
 
Al salir este nuevo “Sustraiak” ya habrá pasado el 
Olentzero por casa; por algunas al menos. Por 
otras el papá Noel. Y espérate, que en algunas 
paran también Los Reyes y, si te descuidas, los 
pitufos se apuntan a los tres! 
Pero por aquí es el carbonero, con blusa, boina, 
tripón, con el ojo rojo y la pipa en la boca  el que 
últimamente tiene más gancho. Es el “Olentzero”. 
“Y ¿a quién se le ocurrió inventar este personaje? 
Porque esto es cosa de unos pocos años, ¿no? 
¡¡¡Estos vascos!!!” 
Pues no; parece que no es así. Este pueblo vasco 
del que formamos parte, como todos los pueblos, 
que se precien, tiene su propia mitología, sus 
creencias, enraizadas en su forma de entender la 
vida, la relación con la naturaleza, con sus 
semejantes. Y este carbonero, Olentzero u 
Olentzaro como en algunos sitios de Navarra se le 
llama, parece que tiene relación con el solsticio de 
invierno.  
Así como se dice que “Santa Lucía (el día 13 de 
Diciembre), acorta la noche y alarga el día”,  parece 
ser que, de la misma manera que en otros pueblos 
antiguos de Europa, también entre nosotros estas 
fechas, en las que, por fin, comenzaba a alargar el 
tiempo de luz solar,  las consideraban época de 
bienes, “Onenzaro”, muy a propósito para salir los 
más jóvenes de casa en casa, “Oleska”, esto es, 
pidiendo el aguinaldo.  
Nuestro “Olentzero” es pues un personaje 
enraizado con una antiquísima tradición de nuestro 
pueblo vasco: con la luz, con el fuego, con las 
ganas de vivir, con la esperanza. En la zona de 
Oiartzun durante estas fechas todavía se le da 
fuego en la chimenea a un tronco especial, al que 
llaman “Olentzero-enborra”. Está claro, pues. 
En estas fechas nuestro campechano carbonero 
nos trae buenas noticias, nos comunica optimismo, 
nos abre al futuro, viniendo del ayer. Cuidado! 
Estemos al loro y no le cerremos las puertas, 
porque éste es muy capaz de subir por el tejado y 
entrar por la chimenea. 

